
NIK, ALEXANDER MARANON MUNOZ, ZUMAIAKO UDALEKO IDAZKARIAK

ZIURTATZEN DUT

2025eko apirilaren 30eko Ohiko Osoko Bilkuran ondorengo akordioa onartu zela
ondorengo botoekin (10 aldeko botoak: 9 EH Bildu eta 1 Euskal Sozialistak; 6
abstentzioa: 6 EAJ-PNV).

“OINEZKOEN ETA IBILGAILUEN ZIRKULAZIOKO UDAL ORDENANTZAREN
ALDAKETA. HASIERAKO ONESPENA".

LEHENA.- Hasierako onarpena ematea oinezkoen eta ibilgailuen zrkulazioari
buruzko udal-ordenantzaren aldaketari. Honela dio, hitzez hitz:

1. Oinezkoen eta ibilgailuen zirkulazioari buruzko udal-ordenantzaren honako
artikulu hauek aldatu dira, idazketa berri baten bidez:

16. artikulua

1.- Udal ordenantza bidez arautuko da udalerriko leku jokin batzuetan
ibilgailuak aparkatzeko denbora-muga.

2.- Debekatuta dago bide publikoetan ibilgailu motordunetatik bereizitako
mota guztietako karabana, atoi eta erdi-atoirk aparkatzea; bai eta
autokarabanarik, ibilgailu artikulaturik, kamioirik, autobusik, traktorerik, edo
obra, zerbitzu eta nekazaritzarako ibilgailurik ere, eta oro har

3.500 kg-tik gorako pisu edo masa baimendua duen edozein ibilgailurik, edota
zabalera nahiz luzerako neurrietan aparkalekuetarako gordetako perimetroa
gainditzen duen ibilgailurik.

Ibilgailu horiek horretarako baimendutako toki eta aldietan bakarrik aparkatu
ahal izango dute, edo baimendutako ordutegian zamalanak egiteko.

3. Uztailaren 30eko 396/2013 Dekretuaren

81. artikuluari jarraiki, Autokarabana gunetik kanpo, hiigune osoan, kanpaketa
librea debekatuta dago.

4, Geltokiko industrialdean autokarabanentzako aparkaleku esperzifiko bat
gaitu da, behar bezala seinaleztatua eta doakoa. Hala ere, udalak
doakotasun hori kendu ahal izango du; horretarako, emandako zerbitzuagatik
erabiltzaileak ordaindu beharko lukeen tasa arautzeko ordenantza fiskala
onartu ahal izango luke.

Autokarabanen gehieneko aparkaldia astean 2 gauekoa da —2 egun
jarraituak edo jarraitu gabeak—. Gune honen helburua turistikoa da, eta ez da
nahi desegoki erabiltzea. Gehieneko 2 gaueko egonaldia honela kontatuko
da: iritsitako eguneko 07:30etan hasiko da eta hirugarren eguneko 20:00etan
bukatuko da. Bakar-bakarrik ezinbesteko edo behar-beharrezko kasuetan
gainditu ahal izango da baimendutako gehieneko egonaldiaren iraupena,

eta betiere aurretik Udaltzaingoaren edo dagokion organoaren baimena izan
beharko dute.

Baimenik gabe aparkaldiko gehienezko denbora gaindituz gero, horri
dagokion zigorra ekarriko du, eta ibilgailua erretfiratzea ere ekar dezake.

5. Aurreko puntuko erregulazioa aplikatzeko, auto-karabanak honela
definituko dira: bizi-toki-ibilgailu gisa homologatutako ibilgailuak, ur-andela
eta komuna dituztenak. Hauexek dira hori berresten duten fitxa teknikoaren
zenbakiak (Ibilgailuen Arau Orokorraren Il eransking) :

-2448 (bizitoki -furgonetaq)

- 3148 (bizitoki-ibilgailu mistoa)

-3200 (3.500 kg edo gutxiagoko BGM duen zehaztu gabeko autokarabana)
-3248 (3.500 kg edo gutxiagoko BGM duen bizitoki-autokarabana)

-3300 (3.500 kg baino gehiagoko BGM duen zehaztu gabeko autokarabana)
-3348 (3.500 kg baino gehiagoko BGM duen bizitoki-autokarabana)

Horiek dira Geltokiko industrialdean seinaleztatutako autokarabanentzako
aparkalekuan aparkatu ahal izango duten ibilgailu bakarrak.

Autokarabanak zoladuran markatutako espazioaren mugak errespetatuz
aparkatuko dira beti.

6. FErabiltzaileek autokarabanentzako aparkalekua utzi beharko dute
baldintza higieniko onenetan erabili ondoren, inolako zabor edo hondakinik
gabe.

Berariaz debekatzen da edozein ibilgailu mota garbitzea edo behar ez bezala
edo ezarritakoaz bestelako beste edozein erabilera egitea. Arau hori urratuz
gero, zehapena jarriko da.

65. artikulua.

Hiri barnean, guztiz debekatzen dira honako pisu eta neurri hauek gainditzen
dituzten ibilgailuen zrkulazioa eta aparkalekua: Pisuan, 10.000 kgtik gorako
ibilgailuak; luzeran, 10 m-ko luzeratik gorako ibilgailuak; zabaleran, 2,5 mko
luzeratik gorako ibilgailuak, eta altueran, 3,5 mko luzeratik gorako ibilgailuak.

Era berean, debekatuta dago eskatu ahalako zerbitzuko autobusak eta
minibusak zirkulatzea eta aparkatzea, Zubi Txikiko gasolindegitik Txomin
Agirre kalerantz. Arau hori urratuz gero, zehapena jarriko da.

76. artikulua

Hauek dira arau-hauste arinak:

—Kargatzen nahiz deskargatzen ari diren materialak bide publikoan uztea.

—Zamalanak egitean zarata edo zikinkeria gehiegi ateratzea.

—Pasabide lizentzia duen aldea gaizki seinaleztatzea.

—pPasabide lizentzia duten aldeetara sartu ahal izateko osagai behin-behineko
nahiz mugikorrak jartzea, horretarako behar den baimena izan gabe.

—~Patin nahiz antzeko gailuez ibiltzea lastertasuna oinezkoarenari.

egokitu gabe edo kirola eginez, horretarako seinaleztaturiko aldeetatik kanpo.

—62. artikuluan aurreikusitako zirkulazio- baldintzei kasurik egin gabe ibiltzea
bizikletak.
—Motor-bizikletek nahiz motorrek bizikletetarako aparkalekuak okupatzea.

—Zamalanak egitea ezarritako zona eta ordutegietatik kanpo, horretarako
nahitaezkoa den baimenik gabe. (*1428/03 Legea, 16. art.)

— Gelditzea debekatuta dagoen zonak okupatuz, zamalanak egitea.
(*1428/03 Legeaq, 16. art.)

— Zamalanak egitea ibilgailuen eta oinezkoen zirkulozioa oztopatuz.
(*1428/03 Legeaq, 16. art.)

— Pasabidearen titularrak edo berak baimendutako pertsonek ibilgailua
erreserbazonan aparkatzea. (1428/03 Legea, 94.2 f art.)

— lbilgailu  motordunak aparkatzea espaloietan, bizikleta-bideetan,
oinezkoen eta bizikleten pasaguneetan. (1428/03 Legeaq, ?4.2 e art.)

— Gauvez bizikletaz ibiltzea ez fokurik ez distiragailurik gabe. (18/2009 Legea,
65.3 eta 65.4 e art)

— Autokarabanak aparkatzea ordenantza honen 16.4 artikuluan xedatu-
takoa urratuz, betiere arau-hausteak bide publikoa oztopatzen ez badu.

— Arau-hauste arintzat joko da 16.5 artikuluan ezarritako debekua hautsiz
aparkatzea.

— Arau-hauste larria izango da autokarabanak aparkatzea ordenantza
honen 16.4 artikuluan xedatutakoa urratuz, betfiere arau-hausteak bide
publikoa oztopatzen badu.

— Arau-hauste larria izango da zaborra edo hondakinak botatzea, baita
edozein ibilgailu mota garbitzea edo autokarabanentzako aparkalekuan
ezarritakoa ez den beste edozein erabilera desegoki, ordenantza honen
16.6 artikuluan ezarritakoaren arabera.

2. Oinezkoen eta ibilgailuen zrkulazioari buruzko Udal Ordenantzaren I
eranskinaren testu hau aldatzen da:

Ermibera kalean, banaketfa egiteko ordutegia, astelehenetik larunbatera
goizeko 9:15etatik 12:00ak bitarfekoa izango da.

BIGARRENA.- Erabakia Gipuzkoako Aldizkari Ofizialean eta udal honetako iragarki-
taulan eta udalaren webgunean argitaratzea, herritarrek egoki iritzitako
erreklamazioak eta/edo iradokizunak aurkez ditzaten 30 egun balioduneko
epean, Aldizkari Ofizialean argitaratu eta hurrengo egunetik hasita. 49 TAOAL).

HIRUGARRENA - Idazkaritzak aurkeztutako erreklamazioei eta iradokizunei buruzko
txostena egingo du, eta Osoko Bilkurari igorriko dio dagokion baiespen- edo
ezespen-proposamena, bai  eta Ordenantzaren aldaketaren behin betiko
onespenarena ere.

LAUGARRENA.- Erreklamaziorik edo iradokizunik aurkezten ez bada, Oinezkoen
eta Ibilgailuen Zirkulazioari buruzko Udal Ordenantzaren aldaketa behin betiko
onartutzat joko da. Horretarako, Alkatetzak prozedura amaitzeko eta indarrean
jartzeko behar diren izapideak aginduko ditu.

BOSGARRENA.- Behin betiko onespen- erabakia edo, hala badagokio, hasierako
onespen-erabakia, automatikoki behin betfiko onarpenera eramana, eta
oinezkoen eta ibilgailuen zrkulazioari buruzko udal-ordenantza aldatzeko testua
Gipuzkoako Aldizkari Ofizialean argitaratzea.

Hala jasota gera dadin, eta dagozkion ondorioetarako, ziurtagiri hau eman dut,

Zumaian, 2025eko maiatzaren 5ean

IDAZKARIA, O.E. ALKATEA,
ALEXANDER MARANON MUNOZ INAKI OSTOLAZA ESNAL

